
2025eko abenduaren 9an, Soraluzeko Kalebarren 24ko eraikina eraisteko eta harmailak egiteko obren zuinketa-akta egin zen.

Bilera horretan, kontratak adierazi zuen lanak egin ahal izateko bi zuhaitzek traba egiten zutela.

Armailetatik gertuen geldituko litzatekeen zuhaitza moztu eta batzokiaren alboen dagoenaria adar batzuk moztea derrigorrezkoa zela komentau zuen.

2026ko urtarrilaren 14an, bigarren bisita egin da obrara, eta Udaleko ordezkariak bertaratu dira.

Kontratak azaldu du beste behin, obrak egiteko horrela jokatu behar duela adierazi dute.

Zinegotziek planteatutakoa kontutan hartuz, berriro galdetuko zaio obra-buruari zuhaitz hauen kontutan.

Obra-buruak zera adierazi du:
Jarduketa-eremuko lanak behar bezala eta segurtasunez gauzatu ahal izateko, beharrezkoa da bertan dagoen arbola kentzea, baita inguruko zuhaitzen adar batzuk moztea ere. Kenduko den arbola karga-hormaren gainean eta lan-eremuaren erdian kokatuta dagoenez, zuzenean eragozten du obren garapena. Gainera, lan-eremuan dagoen forjatu boladizoa egoera txarrean dagoenez, bertan ezin da ez materialik pilatu ezta makineriarekin ibili ere, eta horrek lanerako dagoen espazioa are gehiago mugatzen du.
Eraisketan erabiliko den makineria honako hau da:
· 15 metroko beso artikulatua duen plataforma elebadora:
Eraikinari altuera kentzeko eskuz egin beharreko lanetarako erabiliko da. Plataformaren lan-eremua hormaren gainean egongo da, eta arbola dagoen puntutik igaro behar da eraikinaren ertz guztietara iristeko; beraz, arbolak plataformaren mugimendua erabat oztopatzen du.
· 20 tonako “retroexcavadora” (5 metroko besoarekin):
Goitik edo terrazatik egingo du lana, Batzoki aldera dagoen eremutik. Arbolak makineria honen lan-eremua (giroa) guztiz blokeatzen du.
· 8 tonako “retroexcavadora” txikia:
Kamioi-grua baten bidez jaitsiko da lan-eremura, Batzoki aldeko gunetik. Arbolaren presentziak maniobra horiek ere oztopatzen ditu.

Bi retroak aldi berean egingo dute lan: retro txikiak behean sortzen diren hondakinak goikoari hurbilduko dizkio, eta honek kanpora aterako ditu, bertan kokatutako edukiontzira. Ondorioz, retroaren giroa arbolak erabat baldintzatzen du.
Eraisketa amaitu ondoren, zimendazioaren hormigonatze-lanak hasiko dira, kamioi-bombaren bidez edo 20 tonako retroarekin. Bi kasuetan, arbolak makinerien maniobrak oztopatzen jarraitzen du. 
Ondoren, hormigoi prefabrikatuko elementuen muntaketa kamioi-garabi batekin egingo da, eta horren besoaren eta maniobren eremuan ere arbolak interferentziak sortzen ditu.

Lanerako dagoen espazioa oso mugatua denez, arbolaren presentziak erabat eragozten ditu makineriaren kokapena eta maniobrak, materialaren karga eta deskarga, eta obren garapen segurua. Horregatik guztiagatik, obren bideragarritasuna, segurtasuna eta exekuzio zuzena bermatzeko, ezinbestekoa da lanak oztopatzen dituen arbola kentzea eta lan-eremuan eragina duten adarrak moztea.




